
СИНДИКАТ НА ГРАФИЧКА, ИНФОРМАТИВНА, ФИЛМСКА, ИЗДАВАЧКА ДЕЈНОСТ И ПРОИЗВОДСТВО НА ХАРТИЈА НА РЕПУБЛИКА МАКЕДОНИЈА - ГИФИХ
П Р О Г Р А М  А
за дејствување на Синдикатот на графичка, информативна, филмска, издавачка дејност и производство на хартија на Република Македонија - ГИФИХ за  период  2005 - 2010 година
Скопје, јуни 2005 година

Синдикатот на графичка, информативна, филмска, издавачка дејност и производство на хартија на Република Македонија - ГИФИХ согласно Статутот , како организација која врз демократски принцип го обединува членството и ги застапува заедничките интереси  од редовен работен однос, своите задачи и во наредниот  четиригодишен период ќе ги насочи кон задачите кои произлегуваат од Статутот на Синдикатот и Програмата  за работа на Синдикатот . Синдикатот на ГИФИХ не останува само во борбата за остварување на своите традиционални и класични функции, туку и натаму се стреми да учествува и во проектирањето на вкупните и глобални општествени односи,  особено на социјално - економските права  кои произлегуваат од трудот.
Премногу долго трае процесот на транзиција што придонесува бавно решавање на натрупаните социјално - економски и развојни прашања. Нестабилноста и правната несигурност негативно се одразуваат врз вкупната социјално - економска  и работно - правна положба на работниците.
Во вакви услови приоритетна цел на Синдикатот на ГИФИХ е обезбедување на правата и интересите на членовите.
Синдикатот на ГИФИХ и  во наредниот период ќе дејствува како самостојна, независна ,невладина, непартиска недржавна организација,  каде своите активности ќе ги мобилизира кон реализација на интересите на своето членство, поаѓајки од начелата на доброволност, единственост и солидарност. Централно место зазема  синдикалниот член  кој  ќе дејствува во заштитата  на своите интереси односно синдикалното членство, но и пошироко во заштитата на пошироките општествени вредности, обезбедувајќи инплементирање на социјалната сигурност , заштитата при работа, здрава работна и еколошка средина ,социјална правда, мир и сигирност.
 Наша заложба е државата да покаже  поголемо чувство за    актуелните општествено-економските и политичките состојби во земјата кои   се влошени , ќе бараат многу  поактивен и поангажиран однос на сите членови кои заеднички ќе тежнеат да создаваат моќен синдикат кој ќе има  пред се знаење, сила и моќ да ги моделира низа општествени и економски процеси во општеството.
ОРГАНИЗАЦИОНО И ФИНАНСИСКО ЈАКНЕЊЕ 
  НА СИНДИКАТОТ И ОМАСОВУВАЊЕ 
  НА НЕГОВОТО ЧЛЕНСТВО
Една од многуте значајни задачи е организационото и финансиско јакнење на Синдикатот . Во рамките на тоа Синдикатот,  активностите   треба  да ги  насочи кон  постојано регрутирање на нови членови на Синдикатот на ГИФИХ.
За реализација на оваа задача неопходно е секој член на Синдикатот на ГИФИХ ,синдикалниот преставник, синдикален активист насекаде и насекого  да му ја објаснува улогата и значењето на Синдикатот за негова поголема афирмација.
Со континуирана активност на Синдикатот на ГИФИХ, општинските синдикални организации и основните синдикални организации во претпријатијата и установите со лично присуство и образлагање на програмските цели и задачи , да се настојува да се придобиваат  нови членови. На тој начин и финансиски ќе јакне организацијата на Синдикатот што е еден од главните услови за независен и моќен синдикат. Потребно е секој член да биде запознаен со одредбите на Статутот на Синдикатот,задачите, организационата поставеност , правата и обврските кои произлегуваат од членувањето во Сидикатот, особено со донесувањето на  Закон за работни одоси, а особено во новоформираните приватни претпријатија.
Потребно е да се воспостави поголема кооперативност и заедничка соработка со претседателите на основните синдикални организации на ниво на Синдикат.
ЗАШТИТА НА ЕКОНОМСКО-СОЦИЈАЛНИТЕ ПРАВА

Активностите во оваа свера ќе бидат насочени кон натамошна заштита на правата од работен однос согласно законската регулатива и колективните договори:
- подобрување на условите за работа, редовна исплата на плати и  други надоместоци;
- перманентно следење на законските регулативи , материјално - економската положба на вработените со конкретни предлози до државните органи;
- ангажирање за определување на најниската цена на трудот како гаранција за минимум материјална и социјална сигурност.
ПРАВНА  ЗАШТИТА НА ЧЛЕНОВИТЕ НА СИНДИКАТОТ
 ВО РАБОТНО-ПРАВНИТЕ СПОРОВИ

Уредувањето на правната положба и остварувањето на правата на работниците во наредниот период ќе имаат централно место во активностите на овој Синдикат.
Преку правната служба организирана  на ниво на територија и ССМ преку своите овластени застапници ,во Синдикатот на ГИФИХ правата на вработените континуирано ќе се остваруваат и во наредниот период.

Синдикатот на ГИФИХ и натаму ќе пружа бесплатна правна помош на своето членство во остварување на  своите поединечни и колективни права од работниот однос и покренува постапка пред надлежните судови. Досегашната практика покажала дека единствен и вистински застапник на правата на работниците е Синдикатот. Се почести се обраќањата до Синдикатот за правна заштита по разни основи , а тоа ја зголемува неминовноста од натамошно организирање на  Синдикат, секој член да има право на бесплатна правна заштита.

И натаму ,како Синдикат ќе се залагаме за формирање на Судови за работни спорови, согласно Европската традиција и практика преку кои побрзо ќе се решаваат споровите и социјалните партнери директно ќе бидат вклучени.

Како Синдикат директно ќе се вклучиме со своите мислења  и предлози при донесувањето на одделни  Закони, што ги засегаат правата на работниците.
   КОЛЕКТИВНО ДОГОВАРАЊЕ

Синдикатот на ГИФИХ во наредниот петогодишен период на полето на колективното договарање ќе продолжи со натамошна афирмација, доградување и потпишување. Тие се наша трајна определба за уредување на правата од работен однос , посебно за исплатата на плати и надоместоци во согласност со Законот за работни односи и колективните договори.

Во овој период ,активноста ќе биде насочена кон изготвување и усогласување на колективните договори со новиот Закон за работни односи и нивно потпишување. Ова ќе биде една макотрпна борба на Синдикатот , бидејки ни работодавачите ниту пак работниците колективните договори  ги гледаат како извор на правото и обврските на работниците и работодавачите како современ модел на превентивно разрешување на социјалните конфликти.И натаму  Синдикатот на ГИФИХ ќе продолжи со  активностите да се изготват и потпишат колективни договори на ниво на работодавец утврдувајќи ја најниската плата, што е обврска и со новиот Закон за работни односи. 
ЕДУКАЦИЈА НА СИНДИКАЛНИ КАДРИ

Синдикатот на ГИФИХ во наредниот период својата активност ќе ја насочи во континуираното синдикално образование на членството, според присутните услови и потреби , користејки ги притоа светските и европските искуства и практика. Првенствено активноста ќе се одвива преку центарот за образование при ССМ и други форми на оспособување.
СЕКЦИЈА НА ЖЕНИ И МЛАДИ

Во наредниот период  ќе се формираат двете секции и ќе се спроведе кампања за организирање и зачленување на жени и младинци во Синдикатот на ГИФИХ и ќе бидат во план  долгорочни стратешки цели на секцијата.
МЕЃУНАРОДНА СОРАБОТКА

 Се планира и во наредниот период да продолжи  синдикалната соработка со синдикатите  со кои ќе се најде заеднички интерес  за црпење нови искуства и методи на работа и поттикнување и создавање единство во решавањето на заедничките проблеми и постигнување на заеднички  цели, со крајна цел јакнење на синдикалното движење во Република Македонија. За таа цел ќе бидат организирани средби, разговори ,семинари. Ваквата активност  ќе зависи  и од материјалните можности на нашиот Синдикат. 
Скопје, септември 2005 година



Синдикат на ГИФИХ
